TUANKU Abdul Halim Mu‘adzam Shah berkenan m

AN &
engurniakan darjah kebesaran Panglima Setia

Mahkota (PSM) yang membawa gelaran ‘Tan Sri' kepada Hakim Mahkamah Persekutuan, Tan Sri

'Suriyadi Halim Omar pada Istiadat Pengurniaan Da

rjah-Darjah Kebesaran Bintang-Bintang dan

Pingat Persekutuan Tahun 2012 di Istana Negara Jalan Duta, Kuala Lumpur, semalam. - BERNAMA

324 dikurnia Darjah
Kebesaran Persekutuan

KUALA LUMPUR, 9 Okt. - Hakim Mah-
kamah Persekutuan Tan Sri Suriyadi Halim
Omar mendahului 324 penerima pingat
pada Istiadat Pengurniaan Darjah Kebe-
saran, Bintang-bintang dan Pingat-pingat
Persekutuan 2012 di Istana Negara di sini,
hari ini. ‘

Beliau dikurniakan darjah kebesaran
Panglima Setia Mahkota (PSM) yang
membawa gelaran ‘Tan Sri’ oleh Yang
di-Pertuan Agong Tuanku Abdul Halim
Mu’adzam Shah.

Turut berangkat Raja Permaisuri Agong
Tuanku Hajah Haminah.

Panglima Tentera Darat Jeneral Tan Sri
Zulkifli Zainal Abidin dan legenda bola
sepak negara Allahyarham Tan Sri Abdul
Ghani Minhat, yang diwakili anaknya Nik
Abdul Halim Abdul Ghani, juga dianu-
gerahkan PSM.

Ketua Setiausaha Kementerian Perda-
gangan Antarabangsa dan Industri Datuk
Dr. Rebecca Fatima Sta Maria, Datuk Ban-
dar Kuala Lumpur Datuk Ahmad Phesal
Talib dan Ketua Pengarah Jabatan Pe-
ngairan dan Saliran Datuk Ir Ahmad Hu-

saini Sulaiman pula dikurniakan darjah
Panglima Jasa Negara (PJN) yang mem-
bawa gelaran ‘Datuk’ bersama-sama sem-
bilan penerima lain.

Darjah Panglima Setia Diraja yang juga
membawa gelaran ‘Datuk’ dikurniakan ke-
pada Ketua Pegawai Eksekutif Syarikat Air
Darul Aman Sdn. Bhd., Datuk Adzmi Din
dan Pegawai Kanan Cawangan Khas, Ibu
Pejabat Polis Diraja Malaysia (PDRM) Bukit
Aman, ACP Polis Datuk Musa Mohd. Safri.

Tuanku Abdul Halim juga mengurnia-
kan darjah Johan Mangku Negara kepada
12 penerima, Johan Setia Mahkota (27 pe-
nerima), Johan Setia Diraja (2), Kesatia
Mangku Negara (54), Kesatria Setia Diraja
(8) dan Ahli Mangku Negara (85).

Seramai 111 penerima dikurniakan
Pingat Pangkuan Negara manakala tiga
orang dikurniakan Pingat Bentara Setia
Diraja.

Penolong Penguasa Polis Unit Tinda-
kan Khas PDRM Bukit Aman, DCP Hisham
Mahmood pula merupakan penerima
tunggal Darjah Panglima Gagah Berani.
- BERNAMA




